
                                              
 
 
  
 

 
 

BARAZA LA WAWAKILISHI – ZANZIBAR 
 

ORODHA WA SHUGHULI ZA LEO 
 

BARAZA LA TISA LA WAWAKILISHI 
 

             MKUTANO WA TATU 
 
    Kikao cha Tatu   –   Tarehe  24 Septemba, 2016. 
           Kikao Kitaanza Saa 3.00 (Tatu) Asubuhi 
                        na Dua zitasomwa. 

 
 
 

 
I. HATI ZA KUWASILISHA MEZANI: 

 
 
Mwanasheria Mkuu wa Zanzibar: 
 
Hotuba ya Uwasilishaji wa Mswada wa Sheria ya Marekebisho ya 
Sheria mbali mbali na kuweka masharti yaliyo Bora kuhusiana na 
mambo hayo. 
 
 
Mwenyekiti wa Kamati ya Katiba, Sheria na Utawala: 
 
Hotuba ya Maoni ya Kamati ya Katiba, Sheria na Utawala kuhusu  
Mswada wa Sheria ya Marekebisho ya Sheria mbali mbali na kuweka 
masharti yaliyo Bora kuhusiana na mambo hayo. 

II. MASWALI: 
 
 

Wizara ya Ardhi, Maji, Nishati na Mazingira: 
 

93. MHESHIMIWA MTUMWA PEYA YUSSUF (Jimbo la 
Bumbwini) – Atamuuliza Mheshimiwa Waziri wa Ardhi, Maji, 
Nishati na Mazingira: 

 
Katika kijiji cha Makoba kilicho katika Shehia ya Mafufuni 
kuna kisima kimoja ambacho kimekuwa kikifanya vizuri hadi 
sasa. Hata hivyo, katika kisima hicho kumekuwa na walinzi 
ambao wamekuwa wakifanya kazi ya kujenga Taifa kwa 
muda wa miaka kumi na sita (16) sasa. 

 
a) Je, Wizara yako ina mpango gani juu ya hatma ya walinzi 

hao katika kuwafikiria kuwapatia maslahi yoyote. 
 

b) Wizara yako itakuwa tayari kuwaajiri walinzi hao ambao 
wamekuwa wakijitolea kufanya kazi hiyo muhimu kwa 
muda mrefu. 

 

 

120. MHESHIMIWA SIMAI MOHAMED SAID (Jimbo la Tunguu) -
Atamuuliza Mheshimiwa Waziri wa Ardhi, Maji, Nishati na 
Mazingira: 

 
Ni lini Serikali italeta Sera ya Gesi na mafuta ili Wawakilishi 
wapate kuielewa vizuri. 

 
 

Ofisi ya Makamu wa Pili wa Rais: 
 

139. MHESHIMIWA HIDAYA ALI MAKAME (Nafasi za 
Wanawake) - Atamuuliza Mheshimiwa Waziri wa Nchi, Ofisi 
ya Makamo wa Pili wa Rais: 

 
Kutokana na Sheria zinazotumika ndani ya nchi, ni kwamba 
sheria ya Mgeni wa aina yeyote anaeingia ndani ya nchi hii 
ni lazima akaguliwe na awe na vitambulisho maalumu 
vinavyoonesha kwamba yeye ni nani na anatoka wapi. Hata 
hivyo, tunaona kwamba suala hili liko tofauti kwa sasa, 
maana kuna bandari ambazo zinatumika kwa kuingiza watu 
hao wa aina tofauti na wanaingia na mambo tofauti ambayo 
yapo kinyume na maadili ya nchi yetu, kwa kupitia ulinzi na 
Sheria. 

a) Je, Serikali inalichukuliaje suala hili la uingiaji wa 

wageni bila udhibiti kwa usalama    wa nchi yetu. 

 
b) Na vipi watadhibiti uingiaji huu haramu katika nchi 

yetu na kusababisha matokeo tofauti na mabaya. 

 

 
Ofisi ya Rais, Katiba, Sheria, Utumishi wa Umma na Utawala Bora: 

 

125.  MHESHIMIWA ZAINA ABDALLA SALUM (Nafasi za 
Wanawake) - Atamuuliza Mheshimiwa Waziri wa Katiba, 
Sheria, Utumishi wa Umma na Utawala Bora: 

 
Watu wenye ulemavu hukosa ajira wanapofanya usaili na 
wakati sifa na shahada zinazohitajika wanazo na uwezo wa 
kufanya kazi wanao. 

 
a) Je, Wizara inampango gani katika kuwasaidia watu 

wenye ulemavu ili waweze kupata ajira. 
 

b) Je, Wizara, Idara, Taasisi za Serikali huwafikiria vipi 
walemavu katika kuwaajiri kutokana na hali zao. 

 

 

Wizara ya Kazi, Uwezeshaji, Wazee, Vijana, Wanawake na Watoto: 
 

44. MHESHIMIWA MWANTATU MBARAKA KHAMIS (Nafasi za 
Wanawake) – Atamuuliza Mheshimiwa Waziri wa Kazi, 
Uwezeshaji, Wazee, Vijana, Wanawake na Watoto: 

 
Vijana ndio uti wa mgongo wa Taifa letu lakini vile vile ndio 
nguvu kazi na Taifa lolote hutegemea sana vijana katika 
kuleta maendeleo.  Hata hivyo sasa kumekuwepo na wimbi 
kubwa la utumiaji wa dawa za kulevya ambapo vijana wengi 
hupoteza muelekeo na taifa kupoteza nguvu kazi. 

 
a) Je, Serikali inachukuwa juhudi gani kuwanusuru vijana 

hao. 

 

b) Katika kuwarekebisha tabia vijana ambao 

wameshaathirika na madawa ya kulevya, Serikali 

imeshaanzisha nyumba ngapi za kurekebisha tabia 

(sober House) ambazo zinamilikiwa na Serikali kupitia 

Wizara husika. 

Wizara ya Elimu na Mafunzo ya Amali: 
 
86. MHESHIMIWA JAKU HASHIM AYOUB (Jimbo la Paje ) - 

Atamuuliza Mheshimiwa Waziri wa Elimu na Mafunzo ya 
Amali: 

 
Zanzibar imeanza kutekeleza Mitaala ya Sayansi kwa 
Teknolojia ya Habari na Mawasiliano kwa kutumia Kompyuta 
kwa wanafunzi wa Skuli za Msingi na Sekondari. 

 
a) Je, ni wanafunzi wangapi wamenufaika mpaka sasa. 

 
b) Je, ni Kompyuta ngapi zinahitajika ili wanafunzi katika 

skuli zote Unguja na Pemba (Msingi na Sekondari)  
waweze kuwa na darasa la mafunzo ya Teknolojia ya 
Habari na Mawasiliano kwa kutumia Kompyuta. 

 
c) Je, Wizara imechukua hatua gani kwa Skuli zilizokuwa 

hazina huduma ya umeme ili ziweze kunufaika na 
mitaala hiyo badala ya wanafunzi wengine kufundishwa 
na wengine kutokufundishwa. 

 

 

 

100. MHESHIMIWA NASSOR SALIM ALI (Jimbo la Kikwajuni) - 
Atamuuliza Mheshimiwa Waziri wa Elimu na Mafunzo ya 
Amali: 

 
Kwa kuwa Ualimu ni taaluma inayokuwa na kubadilika 
kutokana na wakati, na mafunzo ya Uwalimu ni lazima 
yajengewe khulka ya kukubali mabadiliko na kujifunza.   Na 
kwa kuwa walimu wanapaswa kupata mafunzo ya kutosha 
ya awali na mafunzo endelevu, ili waweze kutekeleza vizuri 
kazi zao. 

 

a) Je, Wizara ina mpango gani wa kuimarisha mafunzo ya 

walimu na kuwapatia nyenzo za kutosha walimu wetu. 

 
b) Je, Wizara imejipanga vipi kuimarisha mifumo mbali 

mbali ya Kitaalamu kwa Ukaguzi na ushauri pamoja na 

mifumo itakayosimamia uwajibikaji wa walimu. 

Wizara ya Afya: 
 

59. MHESHIMIWA SAADA RAMADHAN MWENDA (Nafasi za 
Wanawake) - Atamuuliza Mheshimiwa Waziri wa Afya: 

 
Serikali ya Mapinduzi ya Zanzibar Awamu ya 4 ya Mhe. Rais 
Idrissa Abdulwakil ilijenga kituo cha afya Chumbuni na kituo 
hicho ambacho kimeimarishwa kwa nyakati mbali mbali na 
viongozi wa Jimbo la Chumbuni kinahudumia wananchi wa 
Majimbo ya Chumbuni, Shaurimoyo na Jimbo la Mtopepo na 
pia kina huduma za kinamama na watoto hali ambayo inatoa 
faraja kwa wananchi wa maeneo hayo hasa kina mama.  
Hata hivyo katika miaka ya karibuni kituo hicho kimegeuzwa 
kambi ya kipindupindu kila kunapokuwa na mripuko wa 
maradhi hayo. 

 
a) Hivi Serikali kukifanya kituo hicho kuwa kambi ya 

kipindupindu haioni kwamba inaondoa dhama ya awali 
ya kuwapatia huduma bora wananchi wa maeneo hayo. 
 

b) Kwa vile maradhi ya kipindupindu yamekuwa yakiibuka 
mara kwa mara hapa Zanzibar, Serikali haioni kuna haja 
ya kutafuta eneo la kudumu la kujenga kambi ya 
kipindupindu. 

 
c) Je, Wizara yako ina mpango wowote wa kuwakinga 

wananchi jirani wa kituo hicho ili wasipate kipindupindu. 
 

 

158. MHESHIMIWA OMAR SEIF ABEID (Jimbo la Konde) - 
Atamuuliza Mheshimiwa Waziri wa Afya: 

 
Tunaipongeza Serikali kupitia Wizara ya Afya kwa juhudi 
mbalimbali za kuwaendeleza Watumishi wa Wizara hiyo. 
Hata hivyo kuna taarifa kwamba baadhi ya Watumishi wa 
Wizara hiyo wa kada ya PHN GRADE B wenye umri wa kazi 
wa zaidi ya miaka 15 kwa upande wa Unguja tayari 
wamesharekebishiwa mishahara yao. 

 
a) Je, ni kwa basabu gani Watumishi wa ngazi kama 

hiyo kwa Pemba bado hawajarekebishiwa mishahara 

yao. 

b) Ni lini Serikali itawalipa mishahara Watumishi hao na 
malimbikizo yao ambayo wenzao wa Unguja 
wameshalipwa kuanzia Februari, 2016. 

Wizara ya Habari, Utalii, Utamaduni na Michezo: 
 
140. MHESHIMIWA ALI KHAMIS BAKARI (Jimbo la Tumbe) - 

Atamuuliza Mheshimiwa Waziri wa Habari, Utalii, Utamaduni 
na Michezo: 

 
Pemba tuna msitu mkubwa wa Ngezi kama ulivyo ule wa 
Jozani ambao una vivutio vingi sana.  
 
Je, ni lini msitu ule utatangazwa kwa watalii wanaongia 
nchini na kuimarishwa zaidi. 

 

 

Wizara ya Kilimo, Maliasili, Mifugo na Uvuvi: 
 

71. MHESHIMIWA MACHANO OTHMAN SAID (Jimbo la 
Mfenesini) - Atamuuliza Mheshimiwa Waziri wa Kilimo, 
Maliasili, Mifugo na Uvuvi: 

 
Katika kuimarisha juhudi za wananchi katika maeneo ya 
vijijini hasa yale ya Kilimo, Serikali ya Mapinduzi ya Zanzibar 
kupitia Wizara ya Kilimo, Maliasili, iliamua kujenga barabara 
kupitia mradi wa Miva.  Hata hivyo barabara hizo 
zimejengwa kwa kiwango cha kifusi. 

 
a) Kwa kuwa ujenzi wa barabara za kifusi hutupatia 

barabara ambazo hazidumu kwa muda mrefu.  Je, 
Serikali ina mpango wowote wa kuzitia lami barabara 
hizo. 

 
b) Je, barabara ngapi Unguja na Pemba zimejengwa kupitia 

mradi huo. 
 

c) Gharama za mradi huo zilikuwa kiasi gani. 

Wizara ya Ujenzi, Mawasiliano na Usafirishaji: 
 
85. MHESHIMIWA ALI SULEIMAN ALI (Jimbo la Kijitoupele) - 

Atamuuliza Mheshimiwa Waziri wa Ujenzi, Mawasiliano na 
Usafirishaji: 

 
Kutokana na uchakavu wa madaraja ya Kitope Mto 
mchanga, yapo katika hali hatarishi ya ukosefu wa vyuma 
vya kinga katika daraja hizo, na tatizo hilo lipo hadi leo. 

 
Je, Wizara kupitia Mfuko wa Barabara imejiandaa vipi 
kuyajenga madaraja hayo. 

 
 

149. MHESHIMIWA MARYAM THANI JUMA (Jimbo la Gando) - 
Atamuuliza Mheshimiwa Waziri wa Ujenzi, Mawasiliano na 
Usafirishaji: 

 
Mheshimiwa Rais wa Zanzibar na Mwenyekiti wa Baraza la 
Mapinduzi Mhe. Dkt Ali Mohamed Shein alipotembelea 
katika Jimbo langu la Gando aliahidi kwamba muda mfupi 
ujao atahakikisha watu ambao hawajalipwa fidia kutokana 
na majumba yao kubomolewa kwa ajili ya utengenezaji wa 
barabara. 

 
Je, ni lini ahadi hiyo itatekelezwa. 

 

 
III. HOJA ZA SERIKALI: 
 
 

Mwanasheria Mkuu wa Zanzibar: 
 
Mswada wa Sheria ya Marekebisho ya Sheria mbali mbali na kuweka 
masharti yaliyo Bora kuhusiana na mambo hayo – Kusomwa kwa Mara 
ya Pili. 
 
 
 
 
 
 
 
 

Zanzibar,          (Amour M. Amour) 
24 Septemba, 2016.          KNY. KATIBU WA BARAZA. 


